
	1. Նախգծով առաջարկվում է որոշման նախաբանում որպես  լիազորող նորմ վկայակոչել «Ճանապարհային երթևեկության անվտանգության ապահովման մասին» ՀՀ օրենքի (այսուհետ՝ Օրենք) 9-րդ հոդվածի «ժը» կետը: Հարկ է նկատել, որ նշված կետը Կառավարությանը լիազորում է սահմանել միայն ճանապարհապարեկային ծառայության իրականացման կարգը, մինչդեռ գործող որոշմամբ սահմանվում է նաև ճանապարհապարեկային ծառայության շարային ստորաբաժանման ծառայողի կողմից ճանապարհային երթևեկության կարգավորման ընթացքում կիրառվող ազդանշանները տալու կարգը: Հետևաբար՝ անհրաժեշտ է հիշատակել նաև Օրենքի այն դրույթը, որը Կառավարությանն իրավասություն է վերապահում  սահմանել այդ կարգը:         
	                              Չի ընդունվել 

Ճանապարհապարեկային ծառայության շարային ստորաբաժանման ծառայողի կողմից ճանապարհային երթևեկության կարգավորման ընթացքում կիրառվող ազդանշանները հանդիսանում են ճանապարհապարեկային ծառայության իրականացման կարգի բաղկացուցիչ մաս, հետևաբար օրենքի այլ դրույթի հիշատակման անհրաժեշտություն չկա:
       Բացի այդ, հաշվի առնելով երթևեկության կարգավորման ընթացքում կիրառվող ազդանշանների ճանապարհապարեկային ծառայության իրականացման կարգի բաղկացուցիչ մաս լինելու հանգամանքը, ինչպես նաև վարորդների համար իրավական ակտի կառուցվածքի և ընկալման մատչելիության հանգամանքը, կարծում եմ, որ իրավական ակտի նման կառուցվածքն առավել ընկալելի է և չի հակասում նորմատիվ իրավական ակտի տեխնիկայի կանոններին։   

	 2. Նախագծի 1-ին կետի 2-րդ ենթակետով առաջարկվում է որոշման 1-ին հավելվածի 7-րդ կետի «ա» ենթակետը շարադրել նոր խմբագրությամբ՝ սահմանելով, որ ճանապարհապարեկային ծառայության իրականացման ձևերից է շրջիկ պարեկությունը` ավտոմոբիլներով, մոտոցիկլետներով, ուղղաթիռներով, ինչպես նաև մշտական անշարժ ծառայությունը` Հայաստանի Հանրապետության ոստիկանության պետի կողմից սահմանված տեղերում և ժամերին։ Ստացվում է, որ Կառավարության որոշմամբ Ոստիկանության պետը լիազորվում է ընդունել ենթաօրենսդրական նորմատիվ իրավական ակտ: Մինչդեռ, Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Ընդ որում,  լիազորող նորմերը պետք է համապատասխանեն իրավական որոշակիության սկզբունքին: 
	                            Չի ընդունվել 

Հայաստանի Հանրապետության ոստիկանության պետի կողմից մշտական անշարժ ծառայությունը` սահմանված տեղերում և ժամերին սահմանվելու է ոչ թե նորմատիվ, այլ լոկալ իրավական ակտով, քանի որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի համաձայն սահմանվելու են  կանոններ բացառապես այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են:


	2.   ՀՀ վարչապետի աշխատակազմի իրավաբանական վարչություն

	09․11․2021թ․

	1. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումն ուժը կորցրած ճանաչելու մասին դրույթը՝ հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ մասում: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:


	                            Չի ընդունվել
«Նորմատիվ իրավական ակտերի մասին» օրենքի 12-րդ հոդվածի 1-ին մասի համաձայն նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, իսկ նույն հոդվածի 5-րդ մասի համաձայն` նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի` կրճատ անվանումը:

	2.   Նախագծի 2-րդ մասի 2-րդ կետի համաձայն՝ շրջիկ պարեկության տեղերն ու ժամերը պետք է սահմանվեն ՀՀ ոստիկանության պետի հրամանով: Մինչդեռ, հարկ է նկատի ունենալ, որ ոլորտը կարգավորող օրենսդրությամբ ՀՀ ոստիկանության պետին նման լիազորություն վերապահված չէ: Ավելին, «Ճանապարհային երթևեկության անվտանգության ապահովման մասին» օրենքի 9-րդ հոդվածի 1-ին մասի «ժը» կետի համաձայն՝ ճանապարհապարեկային ծառայության իրականացման կարգը, որի բաղկացուցիչ մասն են կազմում նաև ծառայության տեղերն ու ժամերը, պետք է սահմանվի Կառավարությամբ որոշմամբ:


	                               Չի ընդունվել

       Հայաստանի Հանրապետության ոստիկանության պետի կողմից մշտական անշարժ ծառայությունը` սահմանված տեղերում և ժամերին սահմանվելու է ոչ թե նորմատիվ այլ լոկալ ակտով, իսկ «Նորմատիվ իրավական ակտերի մասին» օրենքի համաձայն լոկալ ակտը նորմատիվ իրավական ակտի հիման վրա և դրան համապատասխան ընդունված իրավական ակտն է:

    Միաժամանակ, հաշվի առնելով այն հանգամանքը, որ ծառայողական անհրաժեշտությունից ելնելով մշտական անշարժ ծառայությունը սահմանված տեղերում և ժամերին կարող է հաճախակի փոփոխվել, ուստի նպատակահարմար է մշտական անշարժ ծառայությունը` սահմանված տեղերում և ժամերին սահմանելու լիազորությունը վերապահել ՀՀ ոստիկանության պետին: 


ՀՀ ոստիկանություն
